
Pertanian merupakan salah satu sektor yang menjana pendapatan negara.la
juga merupakan sumber utama pengeluar makanan dan bahan mentah. Walau
bagaimanapun, kemajuan dari sektor ini telah meningkatkan tahap
pencemaran seperti aktiviti pertanian yang keterlaluan dan tidak dikawal akan
menyebabkan pelbagai masalah seperti tanah runtuh, pemusnahan hutan,
pengurangan nutrien dan bahan organik serta penurunan kualiti air. Oleh itu,
negara perlu memastikan pembangunan lestari sebagai asas pembangunan
sektor pertanian.Dengan ini, pembangunan pertanian dari sudut produktiviti
dan penjagaan alam sekitar dapat dijalankan secara seiring.Tujuan
penyelidikan ini dijalankan adalah untuk mengenal pasti penerimaan pertanian
mampan dalam kalangan petani ladang kontrak di Malaysia. Terdapat tiga
objektif khusus untuk kajian ini, iaitu (a) Mengenal pasti tahap penerimaan
pertanian mampan respond en kajian (b) Mengenal pasti perbezaan di antara
jantina, zon dan etnik responden dengan penerimaan pertanian mampan dan
(c) Mengenal pasti hubungan di antara sikap, pengetahuan dan sokongan
petani ladang kontrak dan penerimaan pertanian mampan. Kajian tinjauan
deskriptif secara kuantitatif ini menggunakan instrumen soal selidik yang telah
dibangunkan berdasarkan sorotan literatur lepas. Penyelidik telah
mengaplikasikan teknik persampelan rawak mudah dalam proses
pengumpulan data dengan berdasarkan kriteria yang telah ditetapkan.
Berdasarkan kaedah ini, seramai 395 respond en dalam kalangan petani
ladang kontrak telah dipilih.Hasil kajian menunjukkan tahap penerimaan
pertanian mampan dalam kalangan petani ladang kontrak amat
memberangsangkan.lni menunjukkan para petani ladang kontrak sudah boleh
menerima pertanian mampan sebagai sebahagian aktiviti pertanian
mereka.Selain itu, melalui anal isis t-test tiada perbezaan penerimaan pertanian
mampan di antara petani lelaki mahu pun petani wanita.Ujian ANOVA pula
menunjukkan terdapat perbezaan yang signifikan di antara petani berbangsa
Melayu dan Cina berbanding etnik Dusun.Analisis ini juga menunjukkan
terdapat perbezaan yang signifikan dalam penerimaan pertanian mampan di
antara zon Selatan, Utara dan Timur dengan zon Sabah dan Sarawak. Etnik
Dusun yang menetap di Sabah dilihat lebih bersedia menerapkan pertanian
mampan berbanding yang lain. Ini disebabkan oleh perapatan kehidupan
mereka dengan alam semula jadi.Selain daripada ujian t-test dan ANOVA,

kajian ini juga melibatkan analisis korelasi Pearson.Melalui analisis ini, dapat
dibuktikan bahawa sikap para petani ladang kontrak mempunyai perkaitan
dengan penerimaan pertanian mampan sebagai praktis pertanian mereka
seharian.Faktor pengetahuan juga mempunyai perkaitan yang signifikan
dengan penerimaan pertanian mampan.Hasil kajian juga menunjukkan
sokongan yang diterima para petani mempunyai perkaitan yang signifikan
dengan penerimaan para petani ladang kontrak terhadap pertanian
mampan.Cadangan daripada kajian ini ialah para petani ladang kontrak di
Malaysia perlu melibatkan diri secara lebih aktif dalam amalan pertanian
mampan.Petani juga perlu menunjukkan sikap yang lebih positif dan bersedia
meningkatkan ilmu pengetahuan mereka dalam bidang pertanian.Selain itu,
penyelidik juga mencadangkan agar pihak Kementerian Pertanian dan Asas
Tani atau agensi-agensi berkaitan sentiasa memberikan sokongan penuh
kepada para petani dalam bentuk bantuan kewangan, latihan-Iatihan khusus
dan kursus yang berkaitan dengan pertanian mampan.Semoga pertanian
mampan dapat dipraktikkan oleh seluruh petani di Malaysia agar kebaikan dan
keuntungannya dapat diperoleh kini dan masa hadapan.

: Human Ecology

Agriculture is one of the nation's income-generating sectors. It is also a major
source of food and raw materials. However, progress in this sector has
increased the level of pollution through uncontrolled agricultural activities which
cause various problems such as landslides, destruction of forests, reduction of
nutrients and organic matter and decreasing water quality. Therefore, the
government should apply sustainable development as basic practices of
agriculture sector. With this, productivity in terms of agricultural development
and environmental protection can be carried out in tandem. The purpose of this
research was to determine the acceptance of sustainable agriculture among
contract farmers in Malaysia. There are four specific objectives for this study,
namely (a) identify the level of acceptance of sustainable agriculture
respondents (b) identify the differences between the gender, ethnic and
respondents zone towards sustainable agriculture and (c) identify the
relationship between attitudes, knowledge and support towards acceptance of
sustainable agriculture among contract farmers. This descriptive study of the
quantitative survey using a questionnaire that was developed based on
previous literature review. The study has applied a simple random sampling
technique in the process of collecting data based on predetermined criteria
thus a total of 395contract farmers were selected as respondents. Results
showed that the level of acceptance of sustainable agriculture among contract
farmers were encouraging. Moreover, contract farmers in Malaysia are able to
receive sustainable agriculture as part of their farming activities. T-test analysis
indicated that there is no difference in acceptance of sustainable agriculture
farmers between male and female farmers. ANOVA test showed a significant
difference between Malays and Chinese farmers against Dusun ethnic. There
is significant difference in the acceptance of sustainable agriculture in the
South zone, North and East towards Sabah and Sarawak via the ANOVA test.
Dusun living in Sabah is seen to be better prepared in adopting sustainable
farming than others. This is due to the closer alignment of their lives with
nature. Apart from t-test and ANOVA analysis, the correlation Pearson analysis
proved that the attitude of the contract farmers leads to the acceptance of
sustainable agriculture as their agricultural practices. Knowledge factors also
have a significant relationship with the adoption of sustainable agriculture. The
results also showed contract farmers who received support were significantly
related in acceptance of sustainable agriculture. The research suggested that

contract farmers in Malaysia are more actively engaged in the practice of
sustainable agriculture. Farmers are also expected to show more positive
attitude and willing to enhance their knowledge in the field of agriculture. In
addition, the study also suggested that the Ministry of Agriculture' and Agro-
Based Industry or relevant agencies to give full support to farmers in the form
of financial assistance, specialized training and courses related to sustainable
agriculture. It is hoped that sustainable agriculture can be practiced by all
farmers in Malaysia so as to obtain benefits and profits now and later.

BAB 1

PENDAHULUAN

1.1 Pengenalan

Pertanian merupakan suatu aktiviti yang sangat penting bagi kehidupan
manusia. Malahan, ia memainkan peranan yang penting dalam perkembangan
tamadun dunia. Sebelum berlakunya revolusi perindustrian sebilangan besar
penduduk dunia bergantung harap kepada pertanian. Aktiviti pertanian juga
dapat memenuhi sumber makanan dan keperluan manusia. Sejarah awal
pertanian di Malaysia bermula sekitar tahun 1820 an dimana ketika itu di
Semenanjung Tanah Melayu dibahagikan kepada dua bahagian, iaitu
pertanian dan perikanan (Kaur, 1991).

Kemudian, sektor pertanian semakin berkembang pada zaman pasca-
merdeka. Ekonomi negara selepas merdeka, dimonopoli sektor pertanian dan
perlombongan dimana Keluaran Dalam Negara Kasar (KDNK) telah mencecah
hampir kepada angka 40 peratus. Majoriti penduduk Malaysia menumpukan
kepada aktiviti perlombongan dan pertanian. Kebergantungan pembangunan
luar bandar dan kawasan pedalaman banyak tertumpu kepada sektor
pertanian. Sektor ini juga menjadi pembekal makanan utama kepada penduduk
di negara ini yang semakin meningkat serta mengurangkan kebergantungan
kepada import makanan dari luar negara (Ariff, 2012).

Walaupun ada suatu ketika sektor perindustrian mendominasi ekonomi negara
namun sektor pertanian sentiasa diberi perhatian apabila sektor ini menjadi
sebagai salah satu bidang ekonomi Negara (NKEA) dalam Rancangan
Malaysia Ke-10 (RMK10). Dalam Dasar Pertanian Negara ke-3 (DPN3),
kerajaan menyasarkan bahawa sektor pertanian mampu untuk menjadi enjin
ketiga pertumbuhan ekonomi negara selepas sektor perkhidmatan dan
pembuatan dimana ia bakal memberi sumbangan kepada ekonomi negara
sekaligus mengurangkan kadar kemiskinan dalam negara. Salah satu objektif
Dasar Pertanian Negara adalah menekankan kepada pemuliharaan dan
penggunaan sumber asli secara mampan. Ini membuktikan kerajaan bukan
hanya membuta tuli mengerah keringat petani untuk meningkatkan
pengeluaran namun penjagaan alam sekitar dan penggunaan sumber asli
secara terurus dapat menjana pertanian yang mampan.

Sekiranya satu ketika dahulu, kita melihat pertanian dijalankan secara kecil-
kecilan dan hanya dilakukan untuk kegunaan sendiri tapi pad a hari ini
pertanian dijadikan satu perniagaan yang boleh menguntungkan. 8agi

mempertingkatkan pengeluaran dan produktiviti, ladang komersil telah
menggunakan pelbagai jenis bahan kimia untuk aktiviti pertanian. Berlainan
pula dengan ladang konvensional yang hasilnya untuk makan sendiri. Baja
yang digunakan terhad dan lebih organik manakala racun serangga mungkin
tidak diguna pakai langsung.

Penggunaan racun dan baja kimia yang tidak terkawal dalam jangka masa
yang panjang akan menimbulkan kesan negatif terutama kepada alam sekitar.
Kesihatan para petani juga akan terjejas disebabkan penggunaan bahan kimia
yang tidak dikawal seperti kanser dan sebagainya (Koutros, 2012). Jika
dibandingkan dengan keadaan dahulu, kini penyakit yang menyerang pokok
semakin bertambah setiap hari. Oleh itu, input pertanian seperti racun
serangga juga perlu ditambah. Tetapi keadaan ini akan menjadi konflik antara
pengeluaran dan keselamatan persekitaran.

Bagi mengatasi masalah berkenaan, para petani perlu beralih ke arah
pertanian yang lebih mampan. Pertanian mampan merupakan aktiviti pertanian
yang tidak akan mencemarkan alam sekitar. Mengikut World Commision of
Environment 1978 (Varley, 2001) kemampanan didefinisikan sebagai
pembangunan yang memenuhi keperluan hari ini tanpa menidakkan
kemampuan generasi akan datang bagi memenuhi keperluan mereka.
Pengurusan pertanian secara mampan berasaskan definisi ini tidak semata-
mata mengukur sesuatu pembangunan itu, tetapi ianya terbuka konsepnya
bergantung kepada sesuatu kumpulan atau individu dengan pandangan dan
objektif berbeza.

Kelestarian dalam sektor pertanian telah difahami sebagai sesuatu
pembangunan pertanian yang berlaku apabila sumber aslinya terkawal dan
terurus dengan baik. Kemampanan tidak boleh berpandukan kepada satu
perkara sahaja yang hanya berkaitan dengan alam sekitar. Konsep
kemampanan yang digunakan dalam pembangunan pertanian itu mestilah
bersifat menyeluruh dan tidak mengasingkan faktor ekonomi dan sosial.
Konsep kemampanan sektor pertanian di Malaysia berlandaskan tiga objektif
utama yang dicadangkan dan sesuai digunakan iaitu kemampanan ekonomi
dan keuntungan, kesedaran alam sekitar dan penerimaan sosial (Faridah,
2001).

Kebanyakan model kemampanan sektor pertanian yang diamalkan adalah
berteraskan kepada pertanian secara organik atau lebih dikenali sebagai
organic farming. Tujuan utamanya ialah untuk menjaga sumber tanih dan
menghindarkan penggunaan bahan kimia dan racun serangga dan penyakit
yang akan memberi kesan buruk kepada alam sekitar. Pertanian lestari banyak
bergantung kepada penggunaan bahan semulajadi flora dan fauna yang
terdapat di tanah. Misalnya bagi mendapatkan unsur nitrogen dalam baja,
mikrob yang mampu menyerap nitrogen dari udara digunakan lalu dipindahkan
ke pokok.

2

Pertanian mampan menggunakan bahan kimia yang minimum dan tidak
merosakkan alam sekitar. Selain itu, masyarakat mula sedar bahawa makanan
organik dan semula jadi tanpa racun atau pun bahan kimia sangat penting
kerana pelbagai penyakit seperti kanser mula menular disebabkan bahan
kimia. Penjagaan sumber alam sangat. penting untuk mengekalkan
kesejahteraan alam sejagat juga bagi memenuhi keperluan generasi akan
datang.

Pertanian menjadi mampan apabila manusia atau individu mempunyai sebab
untuk melakukannya (Sagheri et. ai, 2008). Maka, setiap individu yang inginkan
masa hadapan yang lebih hijau, kualiti hidup yang lebih baik dan persekitaran
yang lebih segar dan sihat perlu beransur dari pertanian komersil kepada
pertanian yang lebih mampan. Pad a umumnya, pertanian mampan meliputi
tiga aspek penting iaitu pemuliharaan alam sekitar, peningkatan ekonomi dan
kesejahteraan sosial. Pertanian mampan yang merupakan kegiatan pertanian
yang berada di antara pertanian organik dan konvensional adalah satu sistem
yang merangkumi aspek seperti penjagaan dan penggiliran tanaman serta
pengurusan nutrisi di mana ianya dapat diintegrasikan dengan matlamat
ekonomi dan ekologi dalam pengurusan pertanian (Suck et al., 2001).

Salah satu dalam elemen-elemen pembangunan komuniti adalah
pembangunan pertanian. Kepentingan bidang pertanian kepada masyarakat
tidak dapat disangkal lagi. Oleh itu, kajian ini menumpukan kepada
pembangunan komuniti petani ladang kontrak. Petani ladang kontrak dillhat
mampu untuk menguruskan aktiviti tani mereka menggunakan kaedah
pertanian mampan. Ini kerana, salah satu syarat yang termeterai antara
pengeluar produk (petani) dengan pembeli (Lembaga Pemasaran Pertanian
Persekutuan) adalah menghasilkan pertanian yang baik.

Menurut Man (2010) konsep petani ladang kontrak ialah perjanjian di antara
pembeli dan pengeluar dimana pengeluar bersetuju untuk mengeluarkan dan
menawarkan produk pertanian berdasarkan persetujuan kuantiti, kualiti,
kepelbagaian, gred, jenis pembungkusan dan masa penghantaran. Kedua-dua
pihak bersama-sama bersetuju dengan harga produk sama ada harga kontrak
atau pun harga pasaran.

Petani ladang kontrak yang menjalankan aktiviti pertanian mampan mampu
untuk meningkatkan taraf hidup masyarakat tani dengan bantuan pihak
berkuasa untuk memperbaiki keadaan ekonomi, sosial dan alam sekitar
supaya dapat menyumbangkan kepada kemajuan nasional. Namun
pembangunan dan kesejahteraan hidup tidak boleh terjadi dalam sekelip mata.
Maka, ia perlu bermula dari penerimaan para petani itu sendiri terhadap
pertanian mampan sebelum ia dapat digerakkan kerana salah satu prinsip
pembangunan sesuatu komuniti perlu bermula dengan penglibatan yang aktif
daripada ahli kelompok komuniti tersebut. Sagi merealisasikan kaedah
pertanian mampan ini pendekatan rakan kongsi perlu diterapkan di mana

usahasama antara pihak yang ingin membantu dengan sokongan yang padu
melalui penyertaan mereka dalam melaksanakan pertanian mampan.

1.2 Pernyataan Masalah

Sekiranya kegiatan pertanian tidak dikawal selia dengan baik melalui amalan
pertanian mampan, ia akan mendatangkan kesan buruk kepada manusia,
hidupan lain dan alam sekitar. Peningkatan aktiviti pertanian yang keterlaluan
dan tidak dikawal akan menyebabkan pelbagai masalah seperti tanah runtuh,
pemusnahan hutan, pengurangan nutrien dan bahan organik serta penurunan
kualiti air (Raut et ai, 2010). Di samping itu, David et. al (2002) juga mendapati
penggunaan racun perosak yang berlebihan turut akan memudaratkan
kesihatan manusia. Apabila masalah-masalah tersebut timbul ini akan
mengurangkan produktiviti pengeluaran pertanian (Jean, 2004) yang secara
langsung akan menjejaskan pendapatan para petani.

Walaupun (Tilman, 2002) menyatakan bahawa pertanian mampan merupakan
sebagai salah satu elemen penting yang dapat membantu komuniti petani
untuk meningkatkan pendapatan dan taraf hidup mereka, tinjauan literatur
mendapati masih ramai petani yang kurang mempraktikkannya akibat
penerimaan yang rendah (Chamhuri, 1998). Apabila penerimaan kurang maka
ia akan menyebabkan para petani tidak mengaplikasikana pertanian mampan
sebagai aktiviti pertanian mereka. Merujuk kepada Rogers (1983) dalam Teori
Peresapan Inovasi, penerimaan terhadap sesuatu inovasi itu sangat penting
kerana ia akan menggalakkan individu untuk melaksanakan inovasi tersebut.

Dalam kajian ini, pengkaji memfokuskan penerimaan pertanian mampan dalam
kalangan petani ladang kontrak yang terikat dengan FAMA. Petani ladang
kontrak dipilih kerana mereka sudah terikat dengan syarat-syarat yang telah
termaktub dalam kontrak. Tambahan pula, bagi petani ladang kontrak yang
telah terikat dengan FAMA, antara syarat kontrak adalah para petani perlu
menjalankan Amalan Pertanian Baik (GAP) di mana ia menepati ciri-ciri
pertanian mampan. Pengkaji mengandaikan bahawa sekiranya petani ladang
kontrak yang sudah pasti terikat dengan kontrak tidak dapat menerima
pertanian mampan, maka petani yang lain juga akan lebih sukar menerima
pertanian mampan.

Walaupun beberapa kajian lepas menunjukkan beberapa faktor mempengaruhi
penerimaan pertanian mampan, namun bagi kajian ini pengkaji memfokuskan
kepada tiga faktor utama yang mempengaruhi pertanian mampan. Kajian lepas
mendapati sikap yang positif adalah salah satu elemen penting yang perlu ada
dalam merealisasikan penerimaan pertanian mampan. Menurut Sadati (2010)
dalam kajian beliau menyatakan sikap petani terhadap amalan pertanian
mampan masih rendah. Sekiranya sikap positif para petani dapat ditingkatkan
maka pertanian yang diamalkan lebih baik dan terkawal. Selain daripada sikap,
faktor seperti pengetahuan juga sangat penting kerana tanpa ilmu

pengetahuan, maklumat berkaitan pertanian mampan tidak dapat difahami dan
ia akan menjejaskan penerimaan. Dalam kajian Sosu (2004) menyatakan
bahawa kesedaran terhadap pengetahuan membantu para petani
mengaplikasikan kelestarian pertanian dan memberi panduan kepada para
petani menghasilkan produk yang berkualiti.

Selain daripada sikap dan pengetahuan, elemen yang dikira penting bagi
penerimaan pertanian mapan ialah sokongan. Sokongan boleh jadi dalam
bentuk kewangan, sosial, polisi dan sebagainya. Dalam pertanian, kekuatan
sokongan sangat diperlukan bagi memberi motivasi kepada para petani
menjalankan pertanian mampan. Bagi menggerakkan para petani agar
menjalankan kegiatan pertanian mampan, ketiga-tiga elemen seperti sikap,
pengetahuan dan sokongan adalah sangat penting.

1.3 PersoalanKajian

Berdasarkan pernyataan masalah, beberapa persoalan kajian telah
dikemukakan seperti berikut-

1) Apakah tahap penerimaan pertanian mampan dalam kalangan petani
ladang kontrak?

2) Adakah terdapat perbezaan diantara profil petani ladang kontrak
dengan penerimaan pertanian mampan?

3) Adakah faktor sikap, pengetahuan dan sokongan mempengaruhi
penerimaan pertanian mampan dalam kalangan petani ladang
kontrak?

1.4 ObjektifUmurn

Kajian ini secara umumnya ingin mengkaji penerimaan pertanian mampan
dalam kalangan petani ladang kontrak di Malaysia.

1.4.1 ObjektifKhusus

1. Mengenal pasti tahap penerimaan pertanian mampan dalam kalangan
petani ladang kontrak.

2. Mengenalpasti perbezaan jantina, zon dan etnik petani ladang kontrak
dengan penerimaan pertanian mampan.

3. Mengenal pasti hubungan di antara sikap, pengetahuan dan sokongan
petani ladang kontrak dan penerimaan pertanian mampan.

1.5 KepentinganKajian

Kepentingan kajian perlu menunjukkan bagaimana hasil kajian seterusnya
boleh memberi sumbangan kepada tradisi bidang kajian dan menjadi rujukan
literatur dalam cara yang baharu. Secara khususnya, kajian ini ingin melihat
penerimaan para petani ladang kontrak dalam mengaplikasikan pertanian
mampan.

Hasil daripada kajian ini juga diharapkan dapat menjadi panduan kepada para
pengkaji akan datang untuk mengenal pasti sikap para petani di Malaysia
khususnya semasa mengusahakan tanaman mereka. Sikap para petani
menjadi indikator penting bagi melaksanakan pertanian mampan. Sekiranya
para petani mempunyai sikap yang negatif, maka sistem pertanian mampan
yang memberikan hasil yang lumayan dari segi ekonomi, alam sekitar dan
sosial tidak mampu dicapai. Oleh itu, hasil daripada kajian ini memberi
gambaran bagaimana sikap para petani ladang kontrak di Malaysia. Selain
daripada sikap para petani, kajian ini juga ingin melihat tahap pengetahuan
para petani ladang kontrak terhadap pertanian mampan. Tanpa pengetahuan
yang cukup, pertanian mampan tidak mampu dilaksanakan. Indikator
penerimaan pertanian mampan seterusnya adalah sokongan yang diterima
oleh para petani tidak kira sama ada sokongan berbentuk sosial, kewangan
dan polisi.

Maklumat daripada kajian ini boleh menjadi pengukur kepada pihak terbabit
seperti penggubal polisi, kerajaan dan badan bukan kerajaan (NGO)
menghasilkan suatu program atau aktiviti yang membantu para petani untuk
lebih senang menerima pertanian mampan. Selain itu, kajian ini juga
mencungkil pelbagai masalah yang dihadapi oleh para petani. Segala
kekurangan dan cabaran mampu diatasi dengan kerjasama oleh semua pihak
dan akhirnya pertanian mampan yang diidamkan mampu dicapai serta
dipraktikkan agar generasi akan datang masih dapat merasai bumi hijau.

1.6 Definisi Istilah

Bart (2010) telah menjelaskan bahawa definisi operasional ialah proses
memberikan nombor kepada objek, keadaan atau pemerhatian menggunakan
peraturan tertentu. Definisi istilah juga merupakan peraturan yang digunakan
untuk menukar pemerhatian yang dibuat kepada nombor dan pembinaan teori
ke dalam bentuk pembolehubah yang boleh diukur. Michael (2013)
menjelaskan definisi konseptual juga dikenali sebagai definisi nominal dimana
menerangkan setiap maksud bagi sesuatu konsep secara spesifik.

•

1.6.1 Pertanian Mampan

Definisi Konsepsual
Pertanian mampan menekankan kepada memastikan kesejahteraan generasi
kini tanpa menidakkan kesejahteraan generasi akan datang (Shamsuddin dan
Awang, 2007). Tiga matlamat utama pertanian mampan adalah kecekapan
ekonomi, tanggungjawab sosial dan kualiti alam sekitar (Fairweather dan
Campbell,2003).

Definisi Operasional
Kajian ini melihat amalan pertanian mampan dari segi perlaksanaannya,
kefahaman dan sokongan yang diterima oleh para petani ladang kontrak yang
berada di Malaysia bagi memberi kelangsungan aspek ekonomi, sosial dan
persekitaran dalam sektor pertanian.

1.6.2 Petani Ladang Kontrak

Definisi Konsepsual
Ladang kontrak adalah satu konsep perjanjian di antara pembeli dan
pengeluar, di mana pengeluar bersetuju untuk mengeluarkan atau
menghasilkan dan membekalkan hasil pertanian mengikut kuantiti, kualiti,
kepelbagaian, gred, jenis pembungkusan dan masa penghantaran yang telah
dipersetujui. Kedua-dua pihak bersetuju di atas harga produk sarna ada harga
kontrak atau pun harga pasaran. Ladang kontrak juga dilihat sebagai alat untuk
mendidik pengusaha pekebun kecil untuk terlibat dengan pasaran barangan
bernilai tinggi dan meningkatkan piawaian kualitl, di mana ia akan
meningkatkan dan menjana pendapatan pengusaha pekebun kecil (Man,
2010).

Definisi Operasional
Kajian ini memfokuskan kepada petani ladang kontrak yang menjalankan
aktiviti tanaman sahaja serta berdaftar di bawah agensi Lembaga Pemasaran
Pertanian Persekutuan (FAMA).

1.6.3 Penerimaan

Definisi Konsepsual
Menurut Chirelstein (2001) penerimaan boleh didefinisikan sebagai penjelasan
terhadap tindakan atau irnplikasi kelakuan yang menunjukkan persetujuan
kepada terma sesuatu tawaran dalam gaya yang menarik atau dituntut oleh
tawaran, keputusan ini adalah bentuk kontrak diikat. Perlaksanaan kuasa
dirunding dalam tawaran oleh prestasi sesuatu tindakan. Tindakan seseorang
terhadap sesuatu yang ditawarkan atau diserahkan oleh pihak lain, di mana
tawaran ditunjukkan melalui tindakan yang dipelawa oleh niat tawaran untuk
menyimpan subjek yang ditawarkan.

Definisi Operasiona/
Bagi kajian ini, pengkaji ingin melihat sejauh mana persetujuan petani ladang
kontrak di Malaysia dalam menjalankan aktiviti pertanian menggunakan sistem
pertanian mampan dan dapat melihat dan mengakui kebaikan pertanian
mampan pada masa akan datang.

1.6.4 Sikap

Oefinisi Konsepsua/
Sikap boleh didefinisikan sebagai suatu kesimpulan penilaian terhadap sesuatu
objek atau pemikiran (Malhotra, 2005).

Definisi Operasiona/
Dalam kajian ini, sikap merujuk kepada pemikiran, keyakinan dan tindakan
para petani ladang kontrak untuk melakukan aktiviti penanaman secara
mampan bermula dari pemilihan kawasan untuk menanam sehingga ia
menghasilkan pengeluaran untuk dijual.

1.6.5 Pengetahuan

Definisi Konsepsua/
Pengetahuan boleh didefinisikan sebagai penyusunan dan pemprosesan
maklumat atau data, yang menjadi asas kepada peningkatan pengetahuan
seseorang terhadap sesuatu. Elemen penting yang perlu dipraktikkan untuk
kebaikan industri adalah mempraktikkan apa yang telah disebarkan dan inti
pati pengetahuan akan dicapai dengan menyerlahkan apa yang tidak diketahui
kepada apa yang diketahui (D'Silva, 2010).

Definisi Operasiona/
Dalam kajian ini, pengetahuan bermaksud maklumat-maklumat yang diperoleh
dan diketahui berkaitan dengan cara-cara perlaksanaan, kebaikan-kebaikan
dan kepentingan pertanian mampan.

1.6.6 Sokongan

Definisi Konsepsua/
Sokongan boleh ditakrifkan sebagai pertukaran proses komunikasi termasuk
komunikasi verbal dan non-verbal yang bertujuan untuk meningkatkan
perasaan seseorang individu untuk menghadapi sesuatu, berdaya saing,
pemilikan dan/atau harga diri (Mattson, 2011).

Definisi Operasional
Dalam kajian ini, sokongan merujuk kepada bentuk penerimaan sokongan
yang diterima oleh para petani ladang kontrak seperti sumber maklumat,
sokongan sosial, dan kewangan.

1.7 Skop dan Limitasi Kajian

Kajian ini dijalankan ke atas petani yang mengikat kontrak dengan Lembaga
Pemasaran Pertanian Persekutuan (FAMA), Malaysia. Pengkaji telah memilih
empat lokasi yang dilihat mempunyai potensi iaitu negeri Kedah yang mewakili
zon utara, Pahang wakil bagi zon timur, zon Selatan diwakili oleh Johor, zon
Sabah pula diwakili negeri Sabah dan Selangor sebagai zon Tengah. Pengkaji
hanya memilih respond en terdiri daripada petani - petani yang menjalankan
ladang kontrak jenis tanaman sahaja. Justeru, kajian penerimaan pertanian
mapan ini akan memberi gambaran sejauh mana petani-petani di Malaysia
menjalankan aktiviti amalan pertanian yang baik. Penyelidikan ini melibatkan
395 orang petani atau usahawan ladang kontrak di zon-zon terpilih seluruh
Malaysia.

Penyelidikan ini mengkaji tentang penerimaan pertanian mapan dalam
kalangan usahawan ladang kontrak. Kajian ini juga turut mengkaji sikap yang
diamalkan oleh para petani dalam aktiviti pertanian mereka seharian. Pengkaji
juga melihat bagaimana para petani menguruskan sumber alam semula jadi
dan pengurusan ladang atau kebun. Selain itu, para petani juga diukur dari
segi tahap pengetahuan mereka dan dari mana mereka memperoleh
maklumat-maklumat berkaitan amalan pertanian baik. Penerimaan para petani
terhadap pertanian mapan juga dapat diukur daripada sokongan yang diterima
tidak kira sokongan material atau sosial, begitu juga kepercayaan petani
terhadap kemampuan pertanian mapan.

1.8 Kerangka Konsepsual

Bagi kajian ini suatu kerangka konsepsual telah dibangunkan. Kajian ini
mempunyai dua jenis pembolehubah tidak bersandar iaitu latar belakang
respond en dimana memfokuskan kepada jantina, umur, tahap pendidikan,
etnik, zon, pendapatan bulanan dan pengalaman bertani. Manakala, satu lagi
pemboleh ubah tidak bersandar ialah faktor-faktor yang mempengaruhi
penerimaan pertanian mampadan dalam kalangan petani ladang kontrak.
Berdasarkan Shafrill (2012) terdapat tiga faktor utama yang mempengaruhi
penerimaan para petani ladang kontrak terhadap pertanian mampan. Tiga
faktor itu ialah sikap, pengetahuan petani ladang kontrak dan sokongan yang
diterima mereka.

Latar Belakang Demografi
Responden
• Jantina
• Umur
• Tahap Pendidikan
• Etnik
• Zon

Penerimaan Pertanian
Mampan

r • Ekonomi
Faktor- faktor yang • Sosial
Mempengaruhi • Alam Sekitar

• Sikap
• Pengetahuan
• Sokongan

Rajah 1.1: Kerangka Konsepsual Kajian

1.9 Rumusan

Secara keseluruhannya, bab inl menerangkan tentang kajian yang dijalankan
dimana ia meliputi pengenalan kajian, pernyataan masalah, persoalan kajian,
kepentingan kajian, objektif kajian, kerangka kerja konsepsual, definisi istilah
bagi konsepsual dan limitasi kajian yang merupakan maklumat penting dalam
memahami kajian dan tujuan menjalankan kajian ini.

